
Mzali Othandekayo 
Uyamukelwa kusifundo: Ukuvuka kwabafileyo kukaJesu Kristu 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze         
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

 
Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
 
2.3: Lesisifundo silungele ibanga le-RI 2. 
2.4: Uyacelwa uthinte uThisha wakho we-RI 2 uma udinga noma yiluphi usizo 
noma uma udinga ezinye izinsizakufunda kulezi ezingenhla. 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 

 

  

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Okufanele ukwenze         
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela (God’s Ways….) 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo sesi-RI 2 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi webandla lakho noma uThisha.  

Isifundo 

Isihloko  Ukuvuka kwabafileyo kukaJesu Kristu 

Umbhalo 
weBhayibheli 

 NgokukaMathewu 28: 1-8 no NgokukaLuka 24: 13-49 

   
Inhloso yesifundo  Izingane zifunda ukuthi ngokuvuka kwabafileyo kwaKhe, 

uJesu Kristu usiphe imfuneko ekuguqukeni kwethu. 
 

Isifundo esifingqiwe:   
● Ngobusuku bokubethelwa, uJosefa, indoda ecebile yase-Arimatheya, eyayiphinde ibe 
ngumfundi kaJesu, yaya kuPilatu yacela isidumbu sikaJesu. 
● Waqinisekisa ukuthi uJesu ungcwatshwa njengokujwayelekile nalabo abasezikhundleni 
eziphakeme. 
● Ngemuva kokungcwatshwa, ithuna lavalwa ngetshe elikhulu laqashelwa (lalindwa / 
labhekwa), njengoba abapristi abakhulu nabaFarisi babesaba ukuthi abafundi bakaJesu 
bazofika bazokweba isidumbu bathi uJesu uvukile. (NgokukaMathewu 27: 57-66) 

• Ngosuku lwesithathu emva kokubethelwa, uMariya Magdalene nomunye uMariya baya 
ukuyobona ithuna. Ngokushesha kwaba nokuzamazama komhlaba okukhulu. 

● Ingelosi yeNkosi yehla ivela ezulwini, yagingqa itshe lasuka emnyango yahlala kulo. 
● Ubuso bayo babunjengombani, nezingubo zayo zimhlophe njengeqhwa. Onogada besaba 
kakhulu baze bathuthumela baba njengabafileyo. 
● Kwabesifazane ingelosi yathi, "Ningesabi, uJesu akekho lapha, ngoba uvukile, njengoba 
eshilo. Bhekani ithuna alinalutho, kanjalo-ke hambani niyotshela abafundi ukuthi uvukile 
kwabafileyo”. 

• Endleleni uJesu wahlangana nabo wathi: “Thokozani.” Beza bambamba izinyawo, 
bakhuleka kuYe. 

● Khona-ke uJesu wathi kubo: “Ningesabi. Hambani niyotshela abazalwane ukuthi baye 
eGalile, lapho bazongibona khona.” 
● UJesu wayengenasono futhi kwakufanele afe ngokuvumelana nentando kaYise. 
Ngamandla kaNkulunkulu, wakwazi ukuvuka ekufeni nakwabafileyo. 
● Ngokuvuka kwabafileyo kukaJesu, uNkulunkulu wadala okuthile okusha, umzimba omusha 
ongabuyeli ebukhoneni bawo bokuqala. 
● Emzimbeni waKhe ovusiwe, uJesu wakwazi ukuzenza abonakale kwabanye, futhi 
ngokushesha abe sendaweni ehlukile. Wayekwazi nokukhuluma nokudla. 
● NgokukaLuka 24: 13-49 ubika ngokwenzeka kwabanye abahlangana noVukileyo ekufeni. 
● Abafundi bakaJesu ababili ababeya e-Emawuse bahlangana noJesu. 
● Babazi ngokubethelwa kukaJesu futhi bezwa ukuthi uvukile, kodwa abakholwanga. 

• Ngesikhathi iNkosi uJesu ihamba nabo, abamazanga. 
● Kwathi lapho uJesu ehlephula isinkwa futhi ebanika sona, kwabayilapho amehlo abo 
avuleka khona, base bebona uJesu. Ngasikhathi sinye uJesu wanyamalala emehlweni abo. 

● Laba bafundi ababili baya kubaPhostoli babatshela ngokwenzeka kubo. Besakhuluma, 
ngokungazelelwe uJesu wema phakathi kwabo, wathi kubo: "Ukuthula makube kinina." 
Bathuka ngokwesaba ngoba uJesu wangena ngomnyango kanti uvaliwe. 
● Babecabanga ukuthi wayengumoya. Wabakhombisa izandla nezinyawo zaKhe, futhi 
wabacela ukuba bamthinte wathi: "umoya awunanyama namathambo njengaMi". 
● Bamangala futhi abakukholwanga lokho. 
 
● Kungemva kokuba uJesu esedle inhlanzi, abamnika yona, lapho bakholwa ukuthi nembala, 
wayengeyena umoya, kepha uJesu Kristu uqobo, oVukileyo ekufeni. 

 

Ingabe sisho ukuthini lesisifundo kithina namhlanje na? 
● UJesu Kristu wenza umhlatshelo ukuze afele izono zethu futhi wavuswa kwabafileyo. 
● Sikholelwa ekuvukeni kwabafileyo kukaJesu Kristu futhi siyakuvuma lokhu ngokwesiVumo 
soKholo - 2. 
● Ukuvuka kwabafileyo kukaJesu Kristu kuyimfuneko yokuvuka ekufeni kwalabo abafileyo. 
● Lapho uKristu ebuya, abafele kuKristu bayoba ngabokuqala ukuvuka kwabafileyo (uvuko 
lokuqala). 
● AbaKhe, okuyothi ngesikhathi sokubuya kukaKristu batholwe besaphila emhlabeni, 
bazoguqulwa futhi bathole umzimba wokuvuka ngaleyo ndlela. 
● Lapho uKristu ebuya, sifuna ukuguqulwa noma sivuswe kwabafileyo. 
● Ukuze samukelwe ekubuyeni kukaKristu kumele silahle ukuzenza abalungile, isimo 
sengqondo yokwazi konke, umhobholo nomona ezimpilweni zethu futhi samukele izwi 
nomusa kaNkulunkulu. 
 
Sifuna ukuphila ngokwentando kaNkulunkulu futhi sihlale sithembekile kuze kube 
sekupheleni. Khumbula, lungiselela ukubuya kukaKristu futhi ube yingxenye yovuko 
lokuqala. 

 

Yenza Isivivinyo 1 no-2 nengane yakho. 

Eminye imibuzo esingayibuza: 
1. Ingabe yini imfuneko yokuvuka kwabafileyo na? 
    Impendulo: Ukuvuka kwabafileyo kukaJesu Kristu 
 
2. Ingabe kukuyiphi indatshana yokukholwa kusiVumo soKholo seBandla eliSha lobuPhostoli 
esifakaza ngokuvuka kwabafileyo kukaJesu Kristu na? 
    Impendulo: Umbhalo wesiVumo soKholo sesibili. 
 
3. Ingabe yini okufanele siyenze ukuze samukelwe ekubuyeni kukaKristu na? 
    Impendulo: Kumele silahle ukuzenza abalungile, isimo sokwazi konke, umhobholo 
nomona ezimpilweni zethu futhi samukele izwi nomusa kaNkulunkulu. Phila ngokwentando 
kaNkulunkulu. 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 


